
Мотивацијата да се кандидирам за 
ректорската функција 

	 Почитувани членови на академскиот и 
административниот кадар и почитувани студенти,

	 Со највисоко чувство на одговорност и посветеност 
ја изразувам мојата мотивација да се кандидирам за 
функцијата ректор на Универзитетот „Мајка Тереза“ 
во Скопје. Мојата долгорочна посветеност на високото 
образование, како во академските така и во менаџерските 
полиња, верувам дека ме надгради со потребните вештини за 
да ја водам оваа важна институција кон развој и напредок.

Како професор, повеќе од две децении како професор 
придонесувам во образованието и професионалното 
формирање на студентите. Преку мојата функција како 
декан на Факултетот за општествени науки и моментално 
како проректор за меѓународна соработка на Универзитетот 
„Мајка Тереза“ (УМТ), стекнав драгоцено искуство во 
стратешката насока, развој на меѓународна соработка и 
унапредување на научно-истражувачката дејност. Моето 
искуство како претседател на Сенатот во периодот од 
2019 до 2021 година ми овозможи детално познавање на 
институционалното управување и вклучувањето на сите 
универзитетски структури во процесите на одлучување.

Од друга страна, учеството во меѓународни проекти како 
што се Темпус и Еразмус+, но и ангажманот во важни 
национални комисии меѓу кои Одборот за акредитација на 
високото образование и Националната комисија за училишни 
текстови, ми обезбедија широка перспектива за справување 
со предизвиците и согледувања на  можностите на нашиот 
универзитет.

	 Мојата визија за Универзитетот „Мајка 
Тереза“(УМТ) е сумирана во три главни столба: применето 
образование, интензивна научно-истражувачка работа 
и засилена меѓународна соработка. Како ректор ќе се 
фокусирам на:



•	 Унапредување на 
инфраструктурата за 
создавање подобри услови 
за настава и научно 
истражување.

•	 Поддршка на академскиот и 
административниот кадар 
преку обука и можности за 
професионален развој.

•	 Подобрување на 
студентскиот живот преку 
обезбедување на инклузивна 
средина која ги стимулира 
студентите да ги постигнат 
своите академски и лични 
цели.

•	 Подобрување на ефикасноста 
на универзитетските 
услуги, преку транспарентен 
и иновативен модел на 
управување.

Студентите се срцето 
на нашиот универзитет, 
додека академскиот и 
а д м и н и с т р а т и в н и о т 
кадар се столбовите 
кои ја подржуваат оваа 
институција. Заедно, можеме 
да изградиме посветла иднина 
за Универзитетот Мајка 
Тереза, позиционирајќи го како 
лидер во високото образование 
и како главен двигател во 
нашето општество.

Оваа брошура ја претставува програмата со која се кандидирам за 
функцијата ректор на УМТ, програма која е изготвена низ сеопфатен 
процес кој вклучува консултации и блиска соработка со голем број 
колеги од различни академски и административни области. Во текот 
на овој процес се земени предвид нивните перспективи, искуства и 
препораки, со што се обезбедува да секој аспект од програмата ги 
одразува потребите и очекувањата на универзитетската заедница.

Оваа соработка ќе помогне да се идентификуваат главните предизвици 
и да се дефинираат соодветни решенија кои ќе промовираат иновации, 
вклучување и ефикасност во постигнувањето на стратешките 
цели на универзитетот. Сестраната ангажираност на колегите 
ќе биде од суштинско значење за да се покаже дека оваа програма 
е практична, одржлива и има позитивно влијание на сите нивоа на 
универзитетот.

Како ректор ќе се посветам на создавање на средина каде знаењето, 
иновациите и соработката ќе бидат централни постулати на 
нашиот развој. Ви благодам за довербата и можноста да придонесам 
за понатамошниот развој на нашиот универзитет.

Со почит и благодарност,

Проф. Д-р. Блерим Саити 

1) ВОВЕД 
	

	 Универзитетот „Мајка Тереза“ во Скопје (УМТ), основан во 
2016 година, е еден од главните високообразовни институции во 
Северна Македонија. Носејќи го името на светицата позната по 
нејзината хуманост и посветеност на општеството, Гонџе Бојаџиу 
„Мајка Тереза“, УМТ изгради академска средина каде образованието 
и научноистражувачката дејност служат како столбови на 
индивидуалниот и социјалниот развој.
	 Со осум факултети и преку 40 студиски програми, УМТ 
нуди широк спектар на академски можности во областите на 
техничките, технолошките и компјутерските науки, градежништвото 
и архитектурата, општествените, хуманистичките, правните и 
економските науки. Програмите се спроведуваат на албански, 
македонски и англиски јазик, промовирајќи ја културната различност 
и социјалната вклученост. Овој тријазичен модел ја одразува 
посветеноста на УМТ да придонесе за мултикултурниот развој на 
земјата и регионот.
	 Како универзитет посветен на највисоките меѓународни 
стандарди, УМТ има за цел да го комбинира теоретското знаење со 
практичната примена. Оваа посветеност се рефлектира во развојот 
на современи програми, изградбата на модерна инфраструктура и 
меѓународните соработки кои го подобруваат академското искуство 
на персоналот и студентите. Универзитетот се стреми да стане центар 
на иновации и истражувања кои позитивно влијаат на социјалниот и 
економскиот развој на земјата.

	 Моето 27-годишно академско искуство и лидерските улоги на 
Универзитетот во Тетово и Факултетот за општествени науки на УМТ, 
ми овозможија длабоко да ги разберам предизвиците и можностите 
во високото образование. Мојата визија како кандидат за ректор за 
периодот 2025/28 година е консолидација на универзитетот кој ќе 
нуди квалитетно, иновативно и практично ориентирано образование, 
фокусирајќи се на подготовка на нови генерации за предизвиците на 
глобалниот пазар и развој на фер и праведно општество.

	 За време на овој мандат, главните цели ќе бидат да се подобри 
академската извонредност, да се модернизира инфраструктурата и 
да се зголеми меѓународната соработка. Ова вклучува развој на нови 
студиски програми, инвестирање во научно-истражувачка дејност 
и создавање инклузивна академска средина која ги поддржува 
студентите и персоналот.

	 Програмата за периодот 2025–2028 година отсликува 
израз на длабока посветеност да се подигне УМТ на ново ниво 
на извонредност. Посветена на универзалните вредности на 
образованието и наследството на Мајка Тереза, оваа програма има 
за цел да го промовира УМТ како образовен и истражувачки центар 
на национално и на меѓународно ниво, создавајќи цврста основа за 
идниот успех на оваа институција во подем.

Вредностите што ги промовираме
Веруваме дека успехот на Универзитетот лежи во неговата 
посветеност на основните вредности, кои го водат секој аспект 
од наставата, истражувањето и развојот на нашата академска 
заедница. Како кандидат за ректор имам за цел да ги унапредам 
овие вредности за да изградам светла иднина на Универзитетот 
„Мајка Тереза“ во Скопје.

Стандарди
Ние се стремиме кон највисоки стандарди во секој аспект од 
академскиот живот, промовирајќи квалитет во наставата, 
истражувањето и услугата на универзитетската заедница.

Професионализам
Секоја активност и интеракција ја одразува нашата желба да 
дејствуваме со максимална компетентност и посветеност.

Соработка
Градиме мостови на соработка во и надвор од универзитетот, 
промовирајќи култура на дијалог и размена на идеи што го 
поттикнува заедничкиот успех.

Интегритет
Нашата работа е водена од највисоките етички стандарди, 
исполнувајќи ги нашите обврски со искреност и транспарентност.

Иновација
Ние прифаќаме континуирано подобрување и креативност, 
донесувајќи нови методи во наставата, учењето и 
истражувањето за да одговориме на барањата на 21-от век.

Еднаквост
Нашиот универзитет е место каде што сите се чувствуваат вредни 

и подеднакво третирани, промовирајќи еднаквост и истовремено 
различност на сите нивоа.

Поддршка за студентите
Создаваме програми и услуги посветени на личниот и 
професионалниот развој на студентите, обезбедувајќи 
средина која им овозможува да ги постигнат своите академски 
и животни цели.

Како да ја постигнеме оваа визија?
Следејќи ги овие вредности, ќе се фокусираме на создавање средина 
каде што знаењето се применува во пракса, каде што студентите се 
подготвени за вистински предизвици и каде науката станува алатка 
за градење на иднината. Нашето мото „Применето учење и наука: 
Градење на иднината преку знаење и примена“ ја отелотворува оваа 
заложба.

Стратешки цели:

Академска извонредност

•	 Дизајнирање и спроведување на сеопфатен академски план 
за подобрување на наставната програма, методологиите 
на наставата и постигнување на применливи резултати од 
научни истражувања;

•	 Поттикнување на културата на иновации и претприемништво 
преку заеднички проекти и поддршка на иновативни идеи;

•	 Проширување на партнерствата со национални и меѓународни 
институции за да се олесни размената на студенти и 
заедничките истражувања.

Искуства на студентите
•	 Подобрување на студентските услуги, вклучувајќи академско 

советување, кариерно водство и психолошка поддршка;
•	 Збогатување на студентскиот живот во кампусот преку 

воннаставни активности, спортски и културни настани;
•	 Создавање годишни студентски конференции, организирана 

со поддршка на академскиот и административниот кадар, за 
промовирање на ангажираноста и креативноста;

•	 Развивање стратегии за подобрување на ангажманот и 

зголемување на стапките на дипломирање.

Развој на факултетите
•	 Обезбедување можности за мобилност, обука, менторство и 

истражувачка соработка за факултетите;
•	 Промовирање култура на иновации и интелектуална 

напредок во истражувањето и наставата;
•	 Препознавање и наградување на високите перформанси 

на факултетот во наставата, истражувањето и услугата на 
академската заедница.

Институционално управување
•	 Зајакнување на процесите на донесување одлуки преку 

транспарентност и отчетност;
•	 Градење култура на соработка и тимска работа меѓу 

вработените и студентите на факултетот;
•	 Имплементација на политики за унапредување на 

различностите, еднаквоста и вклученоста на секое ниво на 
институцијата.

 Ангажирање на заедницата
•	 Развивање партнерства со локални и меѓународни 

организации за зајакнување на ангажманот на заедницата и 
општествената одговорност;

•	 Унапредување и развивање на програмите за доживотно 
учење креирани во Центарот за претприемништво, 
едукација и трансфер на технологии преку континуиранoст 
професионален развој;

•	 Промовирање култура на волонтерство и општествено 
корисна работа за позитивно влијание врз заедницата.

Развој на ресурси
•	 Подготовка на сеопфатен план за прибирање средства, 

грантови и партнерства за поддршка на развојот на 
универзитетот;

•	 Подобрување на инфраструктурата, вклучувајќи објекти, 
модерна технологија и опрема;

•	 Зајакнување на финансиското управување преку одржливо 
буџетирање, транспарентно финансиско управување и 
стратешко планирање.

Визија кон иднината

	 Универзитетот „Мајка Тереза“ во Скопје има за цел да стане 
водечка институција во регионот и пошироко, позната по високиот 
академски квалитет, иновациите во научно-истражувачката дејност 
и посветеноста на одржлив економски, социјален и културен 
развој. Обединувајќи го академскиот и административниот кадар 
со студентите, нашата визија е да создадеме универзитет што нуди 
квалитетно европско образование, усогласено со најновите трендови 
во науката и технологијата.

	 Како центар на знаење и иновации, УМТ ќе изгради средина 
која стимулира квалификувани професионалци и идни лидери, 
подготвени да придонесат за предизвиците на модерната економија 
и новите технологии. Во овој поглед, имаме за цел да го комбинираме 
теоретското знаење со практична примена, поттикнувајќи критичко 
размислување, креативност и меѓународна соработка.

	 Универзитетот ќе обезбеди модерна инфраструктура и 
ќе ги користи најнапредните техники и технологии, како што се 
виртуелните лаборатории и дигиталните платформи за учење за 
поддршка на наставата и научно-истражувачката дејност. Преку 
инклузивен пристап, УМТ ќе промовира различност и ќе обезбеди 
еднакви можности за сите, поставувајќи нови стандарди во квалитетот 
на образованието и истражувањето.

	 Во оваа стратешка насока, УМТ ќе биде двигател на иновации 
и промени, активно справувајќи се со глобалните предизвици како 
што се климатските промени, одржливиот развој и дигиталната 
трансформација. Преку меѓународни соработки и образование 
ориентирано кон истражување и практични решенија, УМТ ќе 
придонесе кон пообразовано, одговорно и обединето општество.

Мисија

Универзитетот „Мајка Тереза“ во Скопје има мисија да обезбеди 
квалитетно високо образование, кое помага во интелектуалниот, 
професионалниот и човечкиот развој на студентите, 
овозможувајќи им да се стекнат  со продлабочени знаења и 
вештини за да станат лидери на иднината. Преку инклузивна 
академска средина, каде што се почитуваат етичките вредности, 
различноста и посветеноста на знаењето, УМТ има за цел да ги 
инспирира студентите да ги поместат границите на знаењето и да 
придонесат за развој кон поправедно и поодржливо општество.

	 Со посветеност на наставата и истражувањето, УМТ гради 
центар на академска извонредност што промовира интелектуален 
развој и личен напредок. Универзитетот континуирано поставува 
високи стандарди во образованието и научно-истражувачката 
дејност, обезбедувајќи пристап до модерна инфраструктура и 
иновативни проекти кои ја зголемуваат академската продуктивност.

	 Во оваа мисија, УМТ претставува платформа за соработка и 
инспирација за општеството и неговите партнери, здружувајќи ги 
силите за градење посветла иднина. Остварувањето на оваа мисија 
бара јасна визија и активна поддршка од сите засегнати страни, 
за да се одговори на предизвиците на времето и да се гарантира 
одржлива образовна средина.

Мото: 

„Применето учење и наука: Градење на иднината преку 
знаење и примена“

	 Мотото ја нагласува важноста од комбинирање на теоријата 
со праксата со цел да се изгради напредно и одржливо општество. 
Со инвестирање во наставни методи кои промовираат иновации и 
истражување, УМТ има за цел да подготви професионалци способни 
да се справат со предизвиците и да ги искористат можностите во 
реалниот свет. Применетото учење исто така го поврзува знаењето 
со практичната реалност, овозможувајќи позитивни промени во 
општеството. Преку учење и развивање на практични вештини, 
младите луѓе можат полесно да ја разберат динамиката на пазарот 
на трудот, неговите барања и побрзо да се интегрираат во него. Исто 
така, применетото учење овозможува развивање на критичкото 
размислување кај младите, што е важен столб во нивната 
професионалната подготовка.

2) УНАПРЕДУВАЊЕ НА ОБРАЗОВАНИЕТО И 
АКАДЕМСКАТА ИЗВОНРЕДНОСТ
	 Иако, Универзитетот „Мајка Тереза“ во Скопје ги комбинира 
елементите на традиционалната и модерната настава, се соочува 
и со предизвицитеизразени преку забрзаниот технолошки развој 
и барањата на пазарот на трудоткој ја изразуват потребата да се 
ажурират програмите во таа смисла. Ограниченото вклучување 

на студентите во практични и истражувачки активности, како 
и потребата од континуиран професионален развој на кадарот, 
претставуваат дел од областите кои бараат подобрување.

	 УМТ е посветен на обезбедување на академска средина 
која ги развива интелектуалните и професионалните вештини 
на студентите. Во овој поглед, Универзитетот има за цел да стане 
одличен образовен и истражувачки центар, ориентиран според 
меѓународните стандарди и иновации.

Главните стратегии на програмата за унапредување на 
образованието и академската извонредност вклучуваат:

•	 Настава насочена кон студентите: Употреба на методи 
кои поттикнуваат критичко размислување, интерактивни 
дискусии и креативно решавање на проблеми;

•	 Вклучување во научно-истражувачката дејност: 
Студентите ќе учествуваат во истражувачки проекти со 
поддршка на предавачи и научни истражувачи.

•	 Професионални практики: Програми кои ја поврзуваат 
теоријата со праксата преку соработка со компании и 
институции;

•	 Подобрување на ефикасноста и достапноста на 
универзитетските услуги: Ќе се фокусираме на подобрување 
на времето за одговор на барањата за услуги и решавање 
на проблемите презентирани од студентите, академскиот 
и административниот кадар. Тоа ќе се постигне преку 
имплементација на иновативни механизми и создавање 
поефикасни процеси, гарантирајќи квалитетно и брзо 
искуство во обезбедувањето универзитетски услуги;

•	 Дигитализација и онлајн образование: Подобрување на 
дигиталните платформи за олеснување на наставата со 
развивање на интерактивни материјали;

•	 Развој на професионални и критички вештини: Подготовка 
на студентите за пазарот на трудот со фокус на аналитички и 
иновативни вештини;

•	 Континуирана обука за академски кадар преку учество во 

напредни курсеви, работилници и меѓународни истражувачки 
програми;

•	 Меѓународни размени: Олеснување на мобилноста 
за студентите и персоналот за глобално студирање и 
истражување;

•	 Истражувачки соработки: Вклучување во меѓународни 
проекти за зголемување на влијанието и квалитетот на 
научноистражувачка дејност;

•	 Различност и инклузивност: Промовирање на инклузивна 
средина и еднакви можности за сите;

•	 Социјална вклученост: Развивање идни лидери кои ќе 
придонесат за социјален и економски напредок;

•	 Дигитализација: Трансформација на административните 
процеси преку имплементација на современи технологии и 
дигитализиран систем за управување со податоци;

•	 Поддршка на синдикатот: за реализација на Колективниот 
договор со Унијата на УМТ, обезбедување правични придобивки 
за персоналот и гарантирање подобри услови за работа;

•	 Поддршка за нови вработувања на стручен кадар: За да се 
задоволат потребите на постоечките факултети и катедри, 
ќе се поддржи вработувањето на нов и квалификуван 
кадар. Овој чекор ќе помогне да се зајакнат академските 
капацитети и да се подобри квалитетот на наставата;

•	 Формирање Канцеларија за втор циклус: Ќе се формира 
посебна канцеларија за магистерски студии за поддршка на 
координацијата и управувањето со напредните програми;

•	 Апликативно учење преку практични проекти им помага 
на студентите да ја применат теоријата во ситуации во 
реалниот свет, вклучувајќи развој на производи, апликации 
и истражувања поврзани со индустријата;

•	 Анализата на студии на случај им овозможува на 
студентите да решат сложени проблеми и да ја разберат 
примената на теоријата во различни контексти;

•	 Соработката со бизнисот и индустријата преку 
професионални практики и практиканти им овозможува на 
студентите да стекнат практични вештини и да ја применат 
теоријата во реални работни средини;

•	 Истражувачките проекти развиени во соработка со 
индустријата помагаат да се решат практичните проблеми и 
да се задоволат потребите на пазарот;

•	 Интерактивно учење, преку дискусии и дебати, 
поттикнува критичко размислување и активно вклучување 
на студентите;

•	 Методологија базирана на решавање на проблеми 
ги развива способностите на студентите да решаваат 
сложени предизвици и да најдат иновативни решенија во 
практичните ситуации;

•	 Лабораториите посветени на креативноста и 
иновативноста нудат простори за развој на нови идеи и 
напредни технологии.

•	 Иновативни натпревари и предизвици што го 
поттикнуваат креативното размислување и развивањето 
нови решенија од страна на студентите;

•	 Употребата на персонализирани методи осигурува дека 
учењето е приспособено на стиловите и темпото на секој 
ученик, вклучувајќи диференцирано и забрзано учење;

•	 Иновативниот пристап кон учењето гарантира дека 
студентите на Универзитетот „Мајка Тереза“ се подготвени за 
предизвиците на пазарот на трудот и професионалниот свет;

•	 Поддршка за Формирање на Центар за странски јазици, кој 
ќе нуди курсеви за сите нивоа, вклучително и подготовка за 
меѓународни сертификати како TOEFL, IELTS, Goethe-Zertifikat 
и други меѓународни јазични сертификати. Центарот ќе се 
фокусира на обука за развој на комуникациски вештини, 
професионален вокабулар и интеркултурни компетенции, 
како и на организација на културни активности и летни школи 
кои промовираат културна размена и практична примена на 

јазиците. Оваа иницијатива ќе помогне во зајакнувањето на 
јазичните и интеркултурните вештини, позиционирајќи го 
Универзитетот како иновативна и инклузивна институција.

Застапеност на академскиот кадар во националните тела

•	 Ќе се обврземе академскиот кадар на УМТ да биде застапен 
во националните тела како што се Советот за акредитација, 
Советот за евалуација и Националниот совет за високо 
образование. Ваквото претставување ќе го зајакне влијанието 
на УМТ во политиките за високото образование.

•	 Зајакнување на врските помеѓу Универзитетот и другите 
институции каде што нашите професори и асистенти 
можат да бидат дел од различни комисии или иницијативи 
за одлучување (на пример Министерството за социјална 
политика, демографија и млади; Министерство за образование 
и наука итн.).

	 Студентски портал и електронски систем: Друг приоритет 
ќе биде изградбата и имплементацијата на интегриран портал за 
студенти. Овој систем ќе вклучува:

	 Регистрација и пристап до академски податоци;
	 Управување со распореди и проценки;
	 Ефективна комуникација помеѓу персоналот и студентите.

Реорганизација на Универзитетските административни 
структури 

	 Еден од клучните приоритети за зголемување на 
ефикасноста и перформансите на УМТ е реорганизација на 
административните структури и процеси. Овој процес има за цел 
да ја зголеми транспарентноста, вклученоста и ефективноста за 
поддршка на мисијата и стратешките цели на Универзитетот.

		Предлогот за реструктуирање на администрацијата, 
фокусирајќи се на распределбата на одговорностите е директно 
поврзан со постоечката структура на Универзитетот Мајка 

Тереза. Реструктуирањето се предвидува како стратегија за 
зајакнување на ефикасноста, транспарентноста и вклученоста 
на сите нивоа на Универзитетот, придонесувајќи за зголемување 
на перформансите и исполнување на долгорочните цели.

Реорганизација на функции:

		Комбинирање или прераспоредување на канцеларии: 
Прераспределбата ќе се врши така што на пример, 
Канцеларијата за маркетинг и односи со јавноста може да 
се вклучи во поширока стратешка комуникациска единица, 
комбинирајќи го маркетингот со дигитализацијата за да се 
зголеми ефикасноста.

Децентрализација:

		Пренесување на некои надлежности од Ректорската управа на 
академските единици (декани, продекани, раководители на 
катедри) за да се зголеми автономијата во одлучувањето.

Појасна дефиниција на одговорностите:

		Изработка и јавно објавување на детален опис на надлежности 
и одговорности за секоја канцеларија и функција за да се 
обезбеди транспарентност и да се избегнат конфликти или 
преклопувања.

Зајакнување на единиците поврзани со технологија и иновации:

		Канцеларијата за информатичка технологија и дигитализација 
ќе има проширена улога за поддршка на целокупната 
дигитализација на административниот процес.

Подобрување на комуникацијата помеѓу единиците :

		Создавање интегрирана комуникациска платформа помеѓу 
канцелариите на централната администрација и академските 
единици, за да се обезбеди подобар проток на информации.

Следење и евалуација на перформансите:

		Воспоставување редовни механизми за внатрешна ревизија и 
транспарентен систем за евалуација на перформансите за секоја 
канцеларија и оддел, за да се гарантираат планираните цели.

Во прилог на овој документ, подолу е презентиран графички предлог 
за реорганизација на административната структура на УМТ и 
нејзините единици.

Графикон бр. 1 Предлогот за реструктуирање на администрацијата, фокусирајќи се на 
распределбата на одговорностите, може директно да се поврзе со постоечката структура на 

Универзитетот Мајка Тереза за мандатот 2025-2028 година.

3) РАЗВОЈ НА НАУЧНО-ИСТРАЖУВАЧКА ДЕЈНОСТ

	 Научно-истражувачката дејност претставува клучен столб 
за изградба на модерен и динамичен универзитет. Универзитетот 
„Мајка Тереза“ во Скопје има за цел да ја зајакне својата улога во 
академскиот, технолошкиот и економскиот развој на земјата и 
регионот, градејќи силна истражувачка култура. Интегрирањето на 
истражувањето во наставниот процес го подобрува квалитетот на 
образованието, опремувајќи ги студентите и наставниот кадар со 
напредни знаења и аналитички вештини.

	 УМТ презема значајни чекори кон развој на научно-
истражувачката дејност, но за целосно исполнување на својот 
потенцијал, потребни се стратешки инвестиции во инфраструктурата, 
истражувачките фондови и меѓународната соработка. Овие чекори 
ќе придонесат за создавање на академска средина во која знаењето 
не само што се пренесува, туку и постојано се унапредува.

Стратегии за развој на научно истражување:

•	 Фонд за научно-истражувачка дејност: Издвојување на 
наменски буџет за истражувачки проекти, со поддршка 
од државни и приватни извори. Средствата ќе се 
користат за интердисциплинарни истражувања, набавка 
на најсовремена опрема и поддршка за меѓународни 
публикации. Програми како Хоризонт Европа и Фондот за 
иновации на РСМ (EIC, 2025) ќе овозможат дополнителни 
ресурси за проширување на истражувачките капацитети.

•	 Поддршка за меѓународни публикации: Финансиска 
поддршка за објавување трудови во престижни списанија и 
организирање обуки за академско пишување за зголемување 
на научното влијание на УМТ на глобално ниво.

•	 Центар за иновации и трансфер на технологија: Центарот 
ќе промовира иновации, ќе го поврзе истражувањето 
со приватниот сектор и ќе поддржи развој на стартапи 
иницирани од студенти и академски кадар. Преку меѓународни 
партнерства и учество во програми како Хоризонт Европа, ќе 
се обезбедат финансии и експертска поддршка.

•	 Учество во меѓународни проекти: Активно учество 
во програми како Еразмус+, Хоризонт Европа и ИПА 

прекугранична соработка, кои нудат можности за 
финансирање, мобилност и меѓународна соработка, 
особено во технологии и обновливи извори на енергија.

•	 Поддршка во Основање на истражувачки институти:  
Основање институти за вештачка интелигенција, еколошки 
технологии, спорт и здравје, како и општествени и технички 
науки. Овие институти ќе бидат поддржани со внатрешни 
и меѓународни фондови за поттикнување економски и 
технолошки развој и нивна комерцијализација.

•	 Промоција на конференции и академски списанија: 
Јакнење на меѓународното влијание на годишните 
конференции како „Меѓународна конференција за 
миграција“ и „Кон одржлив развој (TSD)”. Дополнително, ќе 
се вложува во подобрување на квалитетот на академските 
списанија за нивно позиционирање на регионално и 
глобално ниво. Исто така, силно ќе се залагам за иницирање 
на други конференции кои имаат тематски карактер и кои 
се додадена вредност во промоцијата на квалитативното 
научно истражување.

•	 Градење на истражувачки капацитет: За нов универзитет 
како Универзитетот Мајка Тереза, развивањето програма 
за градење на истражувачки капацитет е суштински 
чекор кон консолидирање на неговата академска и научна 
улога. Оваа програма ќе се фокусира на обезбедување 
обука на академскиот кадар за напредни истражувачки 
методи, анализа на податоци и пишување научни трудови. 
Овие третмани имаат за цел да ги зајакнат вештините 
и компетенциите на истражувачите, опремувајќи ги 
со потребните алатки за спроведување на влијателни 
истражувања и придонесување за развој базиран на знаење. 
Оваа иницијатива е дел од заложбите на УМТ да изгради 
одржлива истражувачка култура и да ја зајакне својата 
позиција како важен центар на иновации и знаење.

•	 Поддршка на академскиот кадар во истражувањето: Во 
рамките на ангажманот на академскиот кадар во научно-
истражувачката дејност ќе се изгради стратегија за човечки 
ресурси која ќе ги оценува и подржува истражувачите. 
Поддршка и мотивација на академскиот кадар при 

подготовка на универзитетски текстови, при нивно 
објавување или препечатување по потреба во соодветните 
катедри.

•	 Промоција на истражувачката работа: Суштинските 
активности на Универзитетот се ширење на научно-
истражувачките напори и резултатите за поддршка на 
развојот заснован на знаење во Северна Македонија. Затоа, 
ќе ја консолидираме позицијата на Универзитетот како 
проактивен столб во развојот на земјата и во обезбедувањето 
знаење на државата, индустријата и општеството. Во оваа 
насока ќе се стремиме да го активираме радиото УМТ и 
да го зголемиме учеството на академиците во радио и 
телевизиските програми. Во рамките на радиото, ќе се 
користат нови медиумски канали, како што се подкастот 
и каналот YouTube , за дистрибуција на истражувачките 
активности до пошироката публика.

	 Развојот на научно-истражувачката дејност е суштински 
за обезбедување квалитетно образование што ќе ги подготви 
новите генерации за предизвиците и можностите на 21 век. Со 
интегрирање на истражувањето во наставниот процес и развивање 
стратешки партнерства, УМТ има за цел да стане водечки центар за 
иновации и истражување во регионот и пошироко.

4) ПОДОБРУВАЊЕ НА ИНФРАСТРУКТУРАТА И 
ЖИВОТНАТА СРЕДИНА 
	 Современата инфраструктура и напредната академска 
средина се од суштинско значење за обезбедување квалитетно 
образование и за развој на научни активности. Универзитетот „Мајка 
Тереза“ во Скопје, како нова и перспективна институција, се соочува 
со предизвикот да создаде оптимални услови за настава, научно-
истражувачка и студентска активност. Во моментов, постоечката 
инфраструктура ги исполнува основните потреби, но не ги исполнува 
стандардите на модерен и динамичен универзитет.

Тековен статус

•	 Простори за предавања и семинари: Сегашните згради, кои 
вклучуваат простори за предавања и семинари, честопати се 
покажуваат како несоодветни за зголемениот број студенти. 
И покрај нивната функционалност, постои итна потреба од 
проширување и подобрување за да се гарантира квалитетно 
академско искуство;

•	 Лаборатории и технолошка опрема: Од друга страна, 
лабораториите и технолошката опрема, кои се од суштинско 
значење за практична настава и напредно истражување, се 
ограничени. Ваквата состојба ги ограничува можностите за 
примена на знаењето во пракса и градење на нови научни 
капацитети;

•	 Универзитетската библиотека: која има потреба 
од систематизација, проширување и модернизација. 
Пристапот до меѓународните електронски ресурси и 
создавањето на модерна студиска средина се од витално 
значење за академскиот развој;

•	 Студентски и воннаставни простори: Покрај тоа, 
студентските и  воннаставни простори се ограничени, што 
негативно влијае на општествениот развој и можностите 
за културни и спортски активности на студентите;

•	 Дигитализација: Иницијативите за дигитализација на 
УМТ се позитивен чекор, но сепак недоволни. Потребни 

се напредни онлајн платформи кои овозможуваат настава 
(консултативна, комплементарна, менторска, водечка 
итн.) на далечина и употреба на современи технологии во 
процесите на учење;

•	 Истражувачки капацитети: Недостатокот на 
специјализирана инфраструктура за научно истражување 
го ограничува потенцијалот за напредни проекти.

Стратешко решение: Реализација на новиот кампус

	 Стратешко решение за подобрување на состојбата е 
реализацијата на проектот Универзитетски кампус „Мајка 
Тереза“. Овој проект ќе овозможи проширување и модернизација на 
академските и инфраструктурните капацитети на Универзитетот. 
Неопходна е соработка со Владата на Република Северна 
Македонија (РСМ), не само за финансирање на проектот, туку и за 
правна и институционална помош. Владата на РСМ има издвоено 
буџет од 34,5 милиони евра за изградба на новиот кампус , што 
дава солидна основа за негова реализација. Овој буџет е наменет 
за реализација на првата и третата фаза од изградбата на кампусот, 
покривајќи ги клучните потреби за настава, истражување и 
студентски активности.

Привремени мерки: реконструкција или модуларни 
конструкции

	 За да одговори Универзитетот на инфраструктурните 
предизвици до завршувањето на новиот кампус, ќе се разгледа 
можноста и за реконструкција на постоечките објекти или 
изградба на привремени модуларни структури за да се гарантира 
функционалноста.

•	 Реконструкција на постоечки објекти: Подобрување и 
модернизација на сегашните згради, како што се Објектот 
Б, Објектот В и Објектот Г, за да се задоволат потребите за 
предавања, лаборатории и административни простори;

•	 Привремени модуларни згради: Доколку реконструкцијата 

не е доволна, ќе се разгледа изградбата на модуларни 
конструкции кои нудат флексибилни и брзи решенија за 
создавање дополнителни простори. Овие структури може 
да вклучуваат канцеларии на професори, технолошки 
лаборатории и библиотеки опремени со електронски пристап 
итн.;

•	 Конкретни примери на модуларни решенија: 
лабораториски простори за специфични истражувања и 
средини за студентски активности се меѓу можностите што 
ќе се разгледаат;

•	 Наоѓање можност за изградба на модерен амфитеатар: 
Мултифункционален простор за масовни предавања, 
конференции и културни активности, кој ќе служи како 
центар за академски и општествени активности.

	 Овие решенија, без разлика дали се реконструкција или 
модуларна конструкција, ќе создадат цврста основа за задоволување 
на тековните потреби на Универзитетот додека напредува проектот 
на новиот кампус.

Стратешки придобивки

	 Зголемување на квалитетот на образованието: 
Создавањето модерен кампус и подобрувањето на 
постојната инфраструктура ќе има стратешко влијание. 
Покрај зголемувањето на квалитетот на образованието 
и развојот на научно-истражувачка дејност, овој проект 
ќе помогне да се привлече меѓународна соработка и да 
се придонесе за економскиот и социјалниот развој на 
регионот;

	 Позиционирање како водечка институција: 
Универзитетот „Мајка Тереза“ ќе ја зајакне својата позиција 
како водечка институција, градејќи иднина која поттикнува 
академска и истражувачка извонредност.

5) ЗАЈАКНУВАЊЕ НА МЕЃУНАРОДНАТА 
СОРАБОТКА

	 Меѓународната соработка е суштинска компонента за развојот 
на Универзитетот „Мајка Тереза“ во Скопје, која помага да се зголеми 
академската извонредност, да се промовира научно-истражувачката 
дејност и да се прошират перспективите на студентите и академскиот 
кадар. За еден млад универзитет како УМТ,  меѓународната соработка 
претставува  прозорец кон интернационализација и начин за влез 
во глобалната мрежа на знаење и иновации.

Интензивирање и проширување на меѓународната 
соработка  

•	 Интензивирањето на меѓународната соработка е стратешки 
приоритет за Универзитетот „Мајка Тереза“, со фокус на 
балканскиот регион, Европската унија (ЕУ) и Соединетите 
Американски Држави (САД). Во регионот, УМТ може да ги 
зајакне партнерствата со универзитетите во Косово, Албанија, 
Бугарија, Грција и Србија за заеднички проекти во областа на 
образованието и научно-истражувачката дејност, подржани од 
ИПА прекугранична соработка (IPA, 2024). На европско ниво 
учество во програми како Еразмус+ и Хоризонт Европа нуди 
можности за академска размена, финансирање за истражување 
и развој на нови технологии. Во САД, УМТ има за цел да ги 
прошири соработките со универзитетите, обуката на персоналот 
и иновативните проекти во областа на техничките науки. Преку 
овие соработки, УМТ има за цел да ја зголеми академската 
извонредност, да се интегрира во глобалните мрежи на знаење 
и да донесе конкретни придобивки за студентите и персоналот, 
а истовремено да придонесува за решавање на глобалните и 
регионалните предизвици.

Поддршка за акредитација на заеднички студиски 
програми (Joint-degree)

•	 Овие програми нудат можности за студентите да добијат 
меѓународно признати дипломи , зголемувајќи ја нивната 

конкурентност на глобалниот пазар. УМТ че се стреми да 
соработува со престижни универзитети од ЕУ и САД за развој 
и акредитација на заеднички програми, искористувајќи 
ја поддршката од Еразмус + и меѓународните грантови. 
Акредитацијата на овие програми бара усогласување на 
наставните програми и усогласеност со меѓународните 
стандарди. Оваа иницијатива ќе ја зајакне репутацијата 
на УМТ и ќе создаде поиновативна и отворена академска 
средина.

Размена на студенти и академски кадар преку Еразмус+

•	 Размената на студенти и академски кадар преку Еразмус+ 
и други меѓународни програми е извонредна можност 
Универзитетот „Мајка Тереза“ да ја зголеми академската 
извонредност и да ги интернационализира своите 
активности. Преку Еразмус+, студентите можат да 
студираат на европските универзитети, стекнувајќи крос-
културни искуства и напредни знаења во нивните области. 
Исто така, академскиот кадар има корист од заеднички 
обуки и предавања со меѓународни колеги, развивајќи 
нови вештини и методологии за настава. Програмите како 
Фулбрајт и Хоризонт Европа нудат дополнителни можности 
за размена и научно истражување со високо образовни 
институции од САД и ЕУ. Овие искуства допринесуваат да 
се создадат силни мрежи за соработка и да се подобрат 
вештините на учесниците, што позитивно влијае на развојот 
на УМТ како глобален универзитет. Размените, исто така, 
придонесуваат за вклучување на УМТ во меѓународната 
високообразовна заедница и за подготовка на студентите 
за глобалниот пазар на трудот.

Зголемување на мобилноста на студентите и 
академскиот кадар

•	 Зголемувањето на мобилноста на студентите и 
академскиот кадар е стратешки приоритет на 
Универзитетот „Мајка Тереза“ кој има за цел да го 
интернационализира образованието и истражувањето. 
Преку програми како Еразмус+, студентите имаат можност 

да студираат на престижни европски универзитети, 
стекнувајќи интеркултурни знаења и академски искуства 
кои ги подобруваат нивните професионални вештини. 
Академскиот кадар, од друга страна, има корист од обуките 
и проектите за соработка кои го подобруваат квалитетот на 
наставата и истражувањето. Овие иницијативи, не само што 
го збогатуваат академското искуство, туку и ги зајакнуваат 
глобалните мрежи на УМТ, придонесувајќи за неговиот 
развој како конкурентен и иновативен универзитет;

•	 „УМТ ќе се вклучи во иницијативата за европски 
универзитети и модели како што се универзитети без 
ѕидови за зајакнување на меѓународните соработки и 
зголемување на истражувачките капацитети. Со тоа што 
ќе стане дел од овие иницијативи, УМТ ќе придонесе за 
создавање заеднички програми, развој на меѓународни 
наставни програми и олеснување на мобилност на кадар и 
студенти“. (EUA, 2024; EEA, 2024);

•	 УМТ треба да ги охрабри и едуцира студентите и 
вработените за успешна примена на  програмите на ЕУ, 
како што се Хоризон Европа , Еразмус+, COST и CEEPUS, 
кои нудат можности за академски и истражувачки развој. 
Организирањето специфични обуки за изготвување на 
проекти, академско пишување и управување со меѓународни 
фондови е од суштинско значење за да се зголеми учеството 
во овие програми. Центарот ќе нуди менторство, техничка 
поддршка и информации за можности за финансирање, ќе 
им помогне на персоналот и студентите да пристапат до 
потребните ресурси и да развијат вештини за успешни 
проекти. Овие програми обезбедуваат можности за 
академска размена, професионален развој и научно 
истражување, придонесувајќи за интернационализација 
и подобрување на академската извонредност на УМТ. 
Преку овој пристап, УМТ може подобро да се интегрира во 
глобалните образовни и истражувачки мрежи (Erasmus+, 
2024; COST, 2024; CEEPUS, 2024; Europe, 2024).

6) ВКЛУЧУВАЊЕ НА СТУДЕНТИТЕ ВО ПРОЦЕСОТ 
РАБОТАТА И НОСЕЊЕТО НА ОДЛУКИ НА НИВО НА 
УНИВЕРЗИТЕТ  

(Основи за демократски и инклузивен универзитет)

	 Вклучувањето на студентите во одлучувањето и 
универзитетските активности е основен аспект за градење на 
демократска, инклузивна и иновативна академска средина. УМТ, 
како институција која има за цел да негува високи академски и 
општествени вредности, има императив да ги вклучи студентите во 
сите аспекти на универзитетскиот живот. Ова вклучување не само 
што го зајакнува гласот на студентите, туку придонесува и за развој 
на академска заедница каде идеите, различноста и ангажманот 
служат како столбови на соработка и напредок.

Застапеност на студентите во структурите за 
донесување одлуки

	 Еден од главните начини да се гарантира ефективна 
вклученост на студентите е нивната застапеност во телата за 
одлучување на Универзитетот. Вклучувањето на студентите во 
академскиот Сенат и Советите на факултетите е од витално значење 
за да се обезбеди сеопфатна перспектива во процесот на донесување 
одлуки. Оваа застапеност им дава можност на студентите директно 
да влијаат врз подобрувањето на универзитетските политики, 
содржината на наставната програма и квалитетот на наставата. 
Нивниот глас придонесува кон прилагодување на академската 
понуда на потребите на пазарот на трудот, со што ќе се постигне 
стабилен баланс помеѓу теоријата и практиката.

	 За да  се постигне тоа, неопходен чекор е стимулирањето 
на Студентскиот совет да биде поактивен. Овој Совет гарантира 
дека студентските интереси и грижи се ефективно претставени и 
слушнати на форумите за одлучување на Универзитетот. Понатаму, 
тој служи како платформа каде студентите можат да предлагаат 
идеи и да промовираат проекти кои го подобруваат квалитетот на 
универзитетскиот живот.

Културни, научни и спортски активности

	 Покрај формалната застапеност во структурите на 
одлучување, од особено значење е вклученоста на студентите 
во културни, научни и спортски активности. Овие активности 
создаваат простори за поттикнување на креативноста, подобрување 
на практичните вештини и зајакнување на социјалните врски меѓу 
студентите. Универзитетските клубови и различните проекти се 
идеални платформи за развој на лидерски, тимска работа и вештини 
за управување со времето.

	 Во таа насока, формирањето на спортски тимови во 
рамките на Универзитетот „Мајка Тереза“  ќе има клучна улога 
во промовирањето на физичките активности и градењето здрав 
натпреварувачки дух кај студентите. Спортските тимови, како што 
се фудбалот, кошарката, одбојката и индивидуалните спортови, 
ќе обезбедат можности за претставување на Универзитетот на 
локални, национални и меѓународни натпревари.

	 За понатамошно координирање и развој на оваа област, се 
предлага формирање на Центар за спорт и рекреација. Овој сектор 
ќе служи како организациски центар за поддршка и промоција на 
спортски активности, обезбедувајќи доволно ресурси и потребна 
инфраструктура за поттикнување на широко распространето 
учество на студентите.

	 Културните активности им помагаат на студентите да 
го изразат својот идентитет и да придонесат за културната 
разновидност на Универзитетот. Концертите, уметничките 
изложби и фестивалите се некои од различните форми што можат 
да се користат за да се поттикне соработката и разбирањето меѓу 
студентите од различни потекла.

Институционална поддршка и посветени ресурси

	 Ангажирањето на студентите во универзитетскиот 
живот треба да биде придружено со континуирана поддршка 
од Универзитетот. Заради оваа причина, УМТ треба да обезбеди 

посебни средства и соодветни простори за развој на студентските 
иницијативи. Достапноста до финансиски средства за организирање 
различни активности овозможува пошироко и рамноправно учество 
на сите студенти.

	 Исто така, од суштинско значење е Универзитетот да нуди 
центри за советување и менторство за да им помогне на студентите 
да ги реализираат своите идеи и проекти. Постојаната поддршка 
ги охрабрува студентите да бидат поангажирани и да одговорат на 
нивната улога како дел од универзитетската заедница.

Привлекување меѓународни студенти

	 За да се интернационализира Универзитетот, нашите 
програми ќе бидат промовирани на глобални и регионални 
платформи. Ова ќе помогне да се апсорбираат студенти од различни 
земји и да се збогати културната и академската разновидност на 
нашата институција.

Вклучување во научно истражување и професионална 
пракса

	 Друг важен аспект на вклученоста на студентите е нивното 
ангажирање во научно истражување и професионални практики. 
Со учество во истражувачки проекти, студентите не само што 
го продлабочуваат своето знаење, туку развиваат и критички и 
креативни вештини кои се неопходни за пазарот на трудот.

	 Професионалните практиканти, од друга страна, им 
овозможуваат на студентите да стекнат искуство од реалниот свет 
во нивното поле на студирање и да остварат вредни контакти за 
нивните идни кариери. Овие практични искуства помагаат да се 
подготват за предизвиците на светот на работата и да се опремат со 
иновативни вештини и флексибилност.

Зајакнување на радио УМТ

	 Зајакнувањето на радиото на УМТ игра важна улога во 

ангажманот на студентите и академскиот кадар. Радиото ќе 
поттикне креативна и иновативна средина, ангажирајќи студенти 
со интерес за медиуми и ќе им овозможи на студентите по медиуми 
да стекнат искуство во емитувањето. Радиото ќе им обезбеди на 
студентите платформа каде што ќе се слушнат нивниот глас и идеи 
и каде ќе може да се промовираат нови уметници, бизниси и знаења. 
Пред сè, радиото во конвергенција со новите медиуми (подкаст и 
YouTube канал) ќе служи за промоција на УМТ и привлекување нови 
студенти.

Придобивки од вклученоста на студентите 

	 Вклучувањето на студентите во одлучувањето и 
универзитетските активности има многу придобивки . Тоа им 
помага да развијат чувство на одговорност и активно вклучување 
во заедницата. Дополнително, оваа вклученост придонесува за 
градење на посилна и пообединета академска заедница, каде што 
секој член чувствува дека има улога и одговорност.

	 На универзитет како УМТ, каде демократијата, еднаквоста 
и соработката се основни вредности, вклученоста на студентите 
е повеќе од цел. Неопходно е да се изгради успешна, правична 
и одржлива иднина за сите. Затоа, од суштинско значење е 
Универзитетот да продолжи да го промовира и поддржува 
студентскиот ангажман на секое ниво.

	 На крајот, вклученоста на студентите не е само форма на 
соработка, туку и извор на инспирација и мотивација за целата 
универзитетска заедница. Овој процес создава екосистем каде што 
се слуша секој глас, секоја идеја се цени и секој придонес води кон 
континуирано подобрување.

7) РЕЗУЛТАТИ И СОЦИЈАЛНА ВРЕДНОСТ
(Придонесот на Универзитетот „Мајка Тереза“ за развојот на 

заедниците и општеството)

	 Универзитетот „Мајка Тереза“ е образовна институција која има 
за цел не само да го унапреди образованието и научно-истражувачката 
дејност, туку и да го подобри животот во локалните заедници и 
пошироко. Со проекти и иницијативи кои се однесуваат на важни 
локални и глобални предизвици, УМТ го зајакнува своето влијание 
како центар на социјален, економски и еколошки напредок. Во овој 
контекст, Универзитетот се вклучува во различни активности кои 
придонесуваат за развој на професионалните вештини, промовирање 
на социјалната вклученост и создавање одржлива економија.

Придонес на УМТ во социјалниот и економскиот развој
	 Една од главните цели на УМТ е да ја подобри социјалната 
и економската благосостојба на заедниците. Универзитетот 
ја реализира оваа мисија преку проекти кои се фокусираат на 
одржливо образование, користење на обновливите извори на 
енергија и подобрување на локалните економски капацитети. На 
пример, УМТ може да организира стручна обука, овозможувајќи 
им на поединците во заедницата да стекнат нови вештини и да ги 
подобрат своите можности за вработување.
	 Истражувачките проекти кои обезбедуваат практични 
решенија за локалните предизвици, како што се управувањето 
со природните ресурси, руралниот развој и подобрувањето на 
инфраструктурата, се уште еден пример за придонесот на УМТ во 
општеството. Овие проекти не само што помагаат во решавањето 
на секојдневните проблеми, туку и создаваат мост помеѓу 
Универзитетот и заедницата, што го прави УМТ клучен фактор за 
локалниот развој.

Промовирање на социјална инклузија и свест
	 Социјалното вклучување е суштински аспект на мисијата 
на УМТ. Преку активности кои поттикнуваат соработка помеѓу 
поединци од различни потекла, Универзитетот активно промовира 
инклузија, различност и меѓусебна почит. Организацијата на 
проекти насочени кон вклучување на ранливите групи е пример за 
овој напор. Овие активности не само што помагаат во социјалната 
интеграција туку и ја подигнуваат свеста за различни социјални и 
културни прашања.

Центар за претприемништво, едукација и трансфер 
на технологии: Катализатор за иновации и 
претприемништво
	 Една од најважните иницијативи на УМТ за промовирање 
на економскиот развој и создавање работни места е Центарот 
претприемништво, едукација и трансфер на технологии - ЦПЕТТ. 
Овој центар има за цел да биде платформа за трансформација на 
научните идеи и знаења во практични апликации кои можат да 
се имплементираат на пазарот. Еден од значајните придонеси 
на Центарот ќе биде и соработката со организациите на 
производителите (стопанските комори), но и со организациите на 
потрошувачите. Преку реализацијата на активности кои се тесно 
поврзани со потребите во стопанството, ЦПЕТТ го трасира патот 
кон унапредување на интерактивното учење, што неминовно ќе 
придонесе произведување на квалитетни експерти на пазарот на 
труд кои ќе бидат способни успешно да одговорат на проблемите 
во современото општество и ќе се залагаат за поинтензивен развој 
и реализација на концептот на одржливост. На овој начин ЦПЕТТ 
претставува мост помеѓу теоријата и праксата, кој го поврзува 
Универзитетот како научна институција со компаниите од 
стопанскиот сектор. Структурата и стручноста на академскиот кадар 
обезбедува разноликост во едукацијата и експертизата кои нудат 
врвен квалитет во однос на менаџерските вештини, залагањато 
за безбедно извршување на работата и технолошките избори 
неопходни за раст на бизнисот. Преку Центарот, УМТ ги охрабрува 
студентите и персоналот да учествуваат во обука и менторство кои 
го поддржуваат развојот на иновативни проекти и услуги во кои ќе 
бидат вклучени и нашите студенти, со една единствена цел да се 
стекнат со квалитетни знаења и практични искуства кои ќе бидат 
препознаени од страна на компаниите и ќе помогнат во реализирање 
на една успешна приказна. ЦПЕТТ создава средина за тестирање и 
унапредување на нови идеи, претворајќи ги во одржливи деловни 
модели. На овој начин се создаваат можности за развој на старт - ап 
компании кои имаат потенцијал да донесат позитивни промени во 
економијата и општеството.

	 Клучен фактор за успех е стратешката соработка на УМТ 
со приватниот сектор, невладините организации и владата. Овие 
партнерства обезбедуваат финансиски и технички ресурси за 

проекти, вклучително и апликации за меѓународни грантови како 
што се оние од програмата Хоризонт Европа . Овие средства помагаат 
во развојот и имплементацијата на иновативни идеи, со што се 
зголемува конкурентноста и влијанието на УМТ како промотор на 
иновациите.

Развивање на екосистем за иновации и напредок

	 УМТ, преку своите проширени активности и иновативни 
иницијативи , придонесува за создавање на екосистем кој поддржува 
одржлив развој и социјален напредок. Центарот за трансфер на 
технологија служи како катализатор за младите претприемачи, 
обезбедувајќи им алатки и ресурси потребни за премин од концепт 
до имплементација.

Зајакнување на соработката помеѓу Универзитетот и 
индустријата

	 Суштинско прашање за Универзитетот е развојот на синергија 
меѓу академската заедница и индустријата, затоа ќе инвестираме 
во зголемување на капацитетот за соработка со малите и средни 
претпријатија, индустријата и другите општествени и економски 
чинители. Република Северна Македонија нуди можности за 
вработување на нашите дипломци. Сепак, постојат голем број 
празнини во знаењата и вештините во различни сектори. Редовното 
истражување и анализата на овие празнини ќе послужат како основа 
за унапредување на студиските програми. Пред сè, студентите ќе 
имаат корист од знаењето и искуствата од индустријата врз основа 
на успешни приказни, студии на случај на локални претприемачи 
и поканување на говорници од светот на бизнисот, академијата, 
уметноста и граѓанското општество да ги споделат своите искуства 
и идеи. Соработката меѓу академијата и индустријата ќе биде 
поттикната и во студентски проекти во различни области. На овој 
начин ќе изградиме средина на дијалог и размена на знаења со оваа 
важна група потенцијални работодавачи за студентите.

8) ФИНАНСИРАЊЕ НА УМТ

	 Успешното работење на Универзитетот главно зависи од 
финансирањето. Имајќи го предвид моменталниот однос на државата 
кон високото образование и состојбата во која се наоѓа државата 
по здравствената и енергетската криза, финансиска состојба на 
УМТ очекувано ќе продолжи уште некое време со ограничен буџет 
и со поголема насоченост кон капиталните инвестиции поврзани 
со изградбата на основниот кампус за спроведување на наставно-
научните процеси.

	 Затоа, финансиските средства што се издвојуваат во 
буџетот на УМТ треба да се користат рационално, ефикасно и 
транспарентно. Исто така, треба да се обезбедат алтернативни 
извори на финансирање за единиците и Универзитетот во однос 
на обезбедување услови за работа, унапредување на наставата и 
реализација на научната дејност.

	 И покрај зголемувањето на буџетските приходи, значајна е и 
ефикасноста на нивното користење во точки каде што ќе донесат 
поголеми резултати за максимално квалитетно функционирање 
на УМТ. Процесот на создавање предуслови за изградба на новиот 
кампус на УМТ ќе биде долгорочен, затоа заедно со тимот ќе работиме 
на идентификување и привлекување финасирање од локални 
и меѓународни донатори, преку конкретни проекти во локални 
и меѓународни институции (амбасади, компании, институти, 
фондации, програми како Хоризонт Европа и консултантски 
услуги) за дополнителна финансиска поддршка во исполнување на 
потребните услови. 

Главни цели:  

•	 	Јакнење на капацитетите за привлекување локални и 
меѓународни донации;

•	 	Искористување на буџетски средства за целокупно и 
рационално задоволување на потребите на УМТ;

•	 	Обезбедувањето средства од европските фондови, што ќе 
биде можно само со зголемување на бројот на апликации 
за меѓународни истражувачки, развојни и иновативни 

проекти, е одлична можност за добивање дополнителни 
средства за научно-истражувачка работа и за опрема, за 
вработување на нови рамки, објавување научни трудови, 
учество и организирање на научни собири, работи кои се 
одлучувачки за постигнување научни резултати;

•	 	Продлабочување на партнерствата со Министерството за 
образование и Владата на Република Северна Македонија 
при креирањето на буџетот на УМТ;

•	 	Обезбедување средства за материјални трошоци, за научно-
истражувачки активности и за капитални инвестиции од 
буџетот на Република Северна Македонија и обезбедување 
алтернативни извори на финансирање.

	 Ако се осврнеме на минатите буџети, гледаме дека од 
формирањето на УМТ, буџетот флуктуирал помеѓу 3-6 милиони евра 
по академска година, што е  недоволно во споредба со барањата и 
потребите на Универзитетот кои се во постојан раст пропоционално 
со растот на бројот на студентите и во споредба со буџетите на 
другите универзитети во РСМ. Во таа смисла ќе се стремиме 
рационално и ефикасно да ги користиме средствата за да понудиме 
најдобри можни решенија за зголемување на капацитетите во 
поглед на  инфраструктура, наставата, наука и истражување.

Графикон.1 Буџет на Универзитетот Мајка Тереза 2017-2025 година

	 Планираниот буџет на Универзитетот „Мајка Тереза“ за 2025 
година е следниов: планирањето на општите трошоци е 445.957.000 
денари, од кои, трошоците од основниот буџет се 370.675.000 
денари, трошоците од самофинансирање се 59.282.000 денари 
донации се 16.000.000 денари. Во табеларна форма , планирањето 
на трошоците е прикажано на графиконот 2. со 6.027.235 евра од 
основниот буџет, 963.935 евра од сопствени средства и 260.162 евра 
од донации.

Графикон 2. Планиран буџет на Универзитетот Мајка Тереза според тековните 
сметки

	 Сопствените приходи се важен аспект за работењето на 
Универзитетот, овие средства моментално зависат од бројот на 
студенти и други приходи предвидени со регулативите на УМТ. 
Посебно е важно сопствените ресурси , заедно со приходите од 
донации, да се зголемуваат како разновидни финансиски средства 
кои обезбедуваат стабилност и повисок стандард. Овие ресурси 
ќе бидат дополнително стекнати ресурси кои би можеле да се 
искористат за зголемување на приходите на академскиот кадри, 
подобрување на инфраструктурата на информатичката технологија, 
зголемување на инфраструктурните капацитети и нивно одржување.

	 Од 2023 година, нивото на платите знашително се промени 
се промени и ќе продолжиме да бидеме на страната на барањата 
и конкурентноста со другите јавни универзитети. Приходите на 
вработените по основ на ПЛАТИ во УМТ според буџетската сметка се 
планирани со 3.071.544 евра, додека од сопствени средства 606.211 
евра. Важна цел е да се изнајдат иновативни начини за стимулирање 
на персоналот на УМТ преку нивно вклучување во меѓународни 
проекти, што ќе обезбеди дополнителни приходи како поттик и 
мотивација за поквалитетна работа.

Личен приход според извори на финансирање на УМТ

Капитални инвестиции во УМТ

	 Целта на секој универзитет треба да биде да обезбеди 
соодветни услови за пренос на знаење, создавање погодна средина 
за истражувачка работа, креативно и инвентивно размислување, 
овозможувајќи креирање на специјализирани профили во различни 
области. Обезбедувањето на инфраструктурни услови (техничко-
технолошка средина) за непречен напредок на студиите и научно-
истражувачката работа е приоритет во нашиот ангажман во УМТ. Оваа 
цел ќе се постигне со продолжување со подготовка на дополнителни 
простори за непречено одвивање на воспитно-образовниот процес 
преку адаптирање на сите постоечки можности за настава без 
пречки. Со подготовка и комплементарна опрема, лабораториите 
ќе бидат подготвени за адекватен трансфер на соодветни знаења и 
вештини. Опремувањето и подготовката со технички и ИТ алатки ќе 
има за цел да биде на највисоко можно ниво за напредно современо 
учење. За таа цел ќе се искористат буџетските средства, особено 
капиталните инвестиции со кои располага УМТ, а се 2.827.235 евра. 
Средствата во сите тековни сметки ќе се обидеме да ги искористиме 
за инвестиции во алати, потребна опрема, мебел за потребите на 
УМТ, софтвер за дигитализирање на образовно -научниот процес 
итн.

9) ЗАКЛУЧОК: УМТ КАКО ПРОМОТЕР НА 
СОЦИЈАЛНИОТ И ЕКОНОМСКИОТ РАЗВОЈ

	 Како заклучок, Универзитетот „Мајка Тереза“ е институција 
која ја надминува традиционалната улога на универзитет, 
трансформирајќи се во двигател на социјалниот, економскиот 
и технолошкиот развој. Преку проекти кои се однесуваат на 
тековните предизвици и промовираат иновации, УМТ придонесува 
за подобрување на благосостојбата на заедниците и создавање 
посветла иднина за општеството.

	 Влијанието на УМТ е јасен пример за тоа како високото 
образование може да биде сила за позитивни промени, обезбедувајќи 
не само квалитетно образование, туку и конкретни решенија за 
предизвиците од реалниот свет. Овој пристап го позиционира УМТ 
како модел за другите образовни институции и симбол на надеж и 
напредок на општеството.

	 Оваа програма е резултат на сеопфатен процес што вклучува 
консултации и блиска соработка со голем број колеги од различни 
академски и административни области. Во текот на овој процес се 
земаат предвид нивните перспективи, искуства и препораки, со што 
се гарантира дека секој аспект од програмата ги одразува потребите 
и очекувањата на универзитетската заедница.

	 Оваа соработка помогна да се идентификуваат главните 
предизвици, како и да се дефинираат соодветни решенија 
кои промовираат иновации, вклучување и ефикасност во 
постигнувањето на стратешките цели на Универзитетот. Активната 
ангажираност на колегите беше клучна за да се потврди дека оваа 
програма е практична, одржлива и има позитивно влијание на сите 
нивоа на Универзитетот.

